
扶貧委員會社會參與專責小組副主席紀文鳳小姐出席「築福香港‧共融共享世界盃」

記者會致辭全文： 

 

曾（德成）局長、馮（秀炎）會長、張（廣勇）博士、各位嘉賓、各位傳媒朋友： 

大家好！好多謝大家出席今日的「築福香港‧共融共享世界盃」記者會。 

喜歡睇足球的朋友都知道，睇波要一齊睇先至夠開心。起初，我其實唔知點解球

場內只有 22 人在踢波，但看台上卻有數以萬計的球迷圍著歡呼喝采，直到張廣勇博

士在今年初邀請我「落場」睇賀歲盃後，我才深刻感受到，睇波其實係要一齊睇先

至夠開心。 

坦白講，我唔係好識睇波，又唔知邊隊打邊隊，但我卻被那種熱熾氣氛深深吸引。

「一齊睇波」的意義是在於一齊分享球賽帶來的樂趣，如果有得揀我哋都唔會一個

人睇波，因為樂趣是要與人分享的，而分享本身又是一種樂趣。呢個正正就係我哋

「築福香港」活動的宗旨，就是集合「民、商、官」力量，將愛心關懷變成分享，

推動「我幫你，你幫我」這種守望相助的扶助弱勢精神。 

這次，我們很高興與商場管理學會（ISCM）共同策劃這個「共融共享世界盃」活

動，目的是希望建立一個平台，讓弱勢社群及基層家庭參與各大小商場在世界盃期

間舉辦的各項活動，不分種族和背景，同享四年一度世界盃所帶來的樂趣，體現共

融精神。 

我很高興「共融共享世界盃」活動已經得到約 20 間商場的支持，受惠對象超過

2,500 人，我謹代表扶貧委員會社會參與專責小組向所有參與的商場，以及向贊助單

位先科(亞洲)有限公司致敬。最後，我祝願「共融共享世界盃」取得圓滿成功。 

多謝大家。 


